
REPUBLIKA NG PILIPINAS 241
PAMAHALAANG PANLALAWIGAN NG BULACAN ¢ |

VATV 20 VATTO A Hi BT 3N
LUNGSOD NG MALOLOS

Sangguniang Panlalawigan
SIPI SA KATITIKAN NG KARANIWANG PULONG BLG. 14 NG IKA-11 SANGGUNIANG

PANLALAWIGAN NG BULACAN NA IDINAOS SA PAMAMAGITAN NG ZOOM
ONLINE APPLICATION NOONG MIYERKULES, ABRIL 05, 2023

DUMALO:
lgg. Alexis C. Castro ~ ----- Pangalawang Punong Lalawigan
at Pinunong Tagapangulo
MGA KASANGGUNI NG SANGGUNIANG PANLALAWIGAN
UNANG DISTRITO IKALAWANG DISTRITO
Igg. Romina D. Fermin lgg. Abgda. Erlene Luz V. Dela Cruz
Igg. Lee Edward V. Nicolas
IKATLONG DISTRITO IKA-APAT NA DISTRITO
lgg. Romeo V. Castro, Jr. lgg. Enrique A. Delos Santos, Jr.
Igg. Raul A. Mariano Igg. Allen Dale DC. Baluyut
IKALIMANG DISTRITO IKA-ANIM NA DISTRITO
Igg. Richard A. Roque lgg. Renato DL. De Guzman, Jr.
Igg. Cezar L. Mendoza lgg. Arthur A. Legaspi
MGA KINATAWAN NG LIGA
Igg. Ramilito B. Capistrano  ----- Liga ng mga Barangay
lgg. Robert John Myron A. Nicolas ~  ----- Sangguniang Kabataan (SK)
Igg. William R. Villarica ~ ----- Liga ng mga Kagawad ng
Sangguniang Bayan/Panlungsod
Igg. Liberato P. Sembrano ~ ----- Indigenous Cultural Communities/

Indigenous Peoples (ICCs/IPs)
HINDI NAKADALDO:

lgg. Allan P. Andan ~ ----- Kasangguni, Unang Distrito

* * *

KAPASIYAHAN BLG. 302-T°2023

SAPAGKAT, ang Pilipinas ay pumirma sa, at ipinagtibay ang United Nations Convention
on the Rights of the Child (UNCRC) na ipinasa ng UN General Assembly noong Nobyember 20,

1989, ang pamahalaan ay mayroong pananagutan na siguraduhing natatamasa ng mga batang
Pilipino ang kanilang mga karapatan;

SAPAGKAT, sa Section 13, Article Il ng 1987 Konstitusyon ay kinikilala ng Estado ang
mahalagang papel ng mga kabataan sa pagtatatag ng bansa at dapat magtaguyod at mangalaga
ng kanilang kagalingang pisikal, moral, espiritwal, intelektwal at panlipunang kabutihan;

.SAPAGKAT, noong 2017, ipinasa at ipinagtibay ng Lalawigan ng Bulacan ang
Kapasiyahan Blg. 277-T'17 o ang Kautusang Nagtatakda ng Malawakang Sistema ng Suporta sa
Kapakanan ng mga Bata na Makikilalang Batas sa Kapakanan ng mga Bata sa Bulacan:

SAPAGKAT, alinsunod sa patakaran ng Estado, ang paningin ng Lalawigan ng
Bulgcan na ang mga bata ay dapat maging masaya, lubos na mapagmahal, may malusog
na isip at katawan, na naninirahan sa isang maayos, payapang kapaligiran na tumutugon
sa kanilang mga pangangailangan, may aktibong paglahok sa tuluyang pag-unlad ng
bansa, malawak at matalas ang pag-iisip at handang makipagsabayan sa mundo;

SAPAGKAT, may mga bagong pambansang batas na pinagtibay na
nakakaapekto sa mga bata, kasama na ang “ALTERNATIVE LEARNING SYSTEM ACT”"
[REPUBLIC ACT NO. 11510], “KALUSUGAN AT NUTRISYON NG MAGNANAY ACT"
[REPUBLIC ACT NO. 11148], “INSTITUTING A POLICY OF INCLUSION AND
SERVICES FOR LEARNERS WITH DISABILITIES IN SUPPORT OF INCLUSIVE
EDUCATION ACT” [REPLUBIC ACT NO. 11650], “EXPANDED SOLO PARENTS
WELFARE ACT” [REPUBLIC ACT NO. 11861], “PAGKILALA AT PAGBIBIGAY
PROTEKSYON SA KARAPATAN NG MGA SANGGOL O BATANG INABANDONA NG
MAGULANG” [REPUBLIC ACT NO. 11767], “AN ACT INCREASING THE AGE FOR
DETERMINING THE COMMISSION OF STATUTORY RAPE” [REPUBLIC ACT NO.
11648], “DOMESTIC ADMINISTRATIVE ADOPTION AND ALTERNATIVE CHILD CARE
ACT” [REPUBLIC ACT 11642], INSTITUTIONALIZING THE NATIONAL COUNCIL
AGAINST CHILD LABOR TO UPSCALE THE IMPLEMENTATION OF THE PHILIPPINE
PROGRAM AGAINST CHILD LABOR (EXECUTIVE ORDER NO. 92), ‘AN ACT
PROHIBITING THE PRACTICE OF CHILD MARRIAGE” [REPUBLIC ACT NO. 11596],
“CHILD SAFETY IN MOTOR VEHICLES ACT’ [REPUBLIC ACT NO. 11229], “SPECIAL
PROTECTION OF CHILDREN IN SITUATIONS OF ARMED CONFLICT ACT”
[REPUBLIC ACT NO. 11188], “ANTI-ONLINE SEXUAL ABUSE OR EXPLOITATION OF
CHILDREN (OSAEC) AND ANTI-CHILD SEXUAL ABUSE OR EXPLOITATION
MATERIALS (CSAEM) ACT” [REPUBLIC ACT NO.11930], ‘EXPANDED ANTI-
TRAFFICKING IN PERSONS ACT OF 2022” [REPUBLIC ACT NO. 11862];

SAPAGKAT, kinikilala ng Lalawigan ng Bulacan ang mga rekomendasyon at
panukalang galing sa mga ahensiya ng pamahalaan, ng mga organisasyong
kinabibilangan ng mga bata at kabataan, ng mga People’'s Organizations (POs) at, Non-
Governmental Organizations (NGOs) na direktang nagbibigay serbisyo o kumakatawan
sa mga bata at kabataan, pati na rin mga tagapagtaguyod ng bata at mga kinatawan;

SAPAGKAT, kinikilala ng Lalawigan ng Bulacan ang kahinaan ng mga bata at
kabataan ang mga industriya at dahil sa kasalukuyang mga isyu, hindi nawawalang mga
problema, at mga umuusbong na mga alalahanin na kinasasangkutan at nakakaapekto
sa mga bata at mga kabataan, mayroong isang pangangailangan para sa isang
komprehensibong panukala at lokal na batas upang protektahan at palakasin ang
kanilang mga karapatan, at tiyaking ganap na pag-unlad ng kanilang potensyal, kaya't
may pangangailangan sa batas na ito.

DAHIL DITO, sa mungkahi ni Kasangguni ng Sangguniang Panlalawigan, 1gg.
Abgda. Erlene Luz V. Dela Cruz, Tagapangulo ng Lupon sa Kababaihan at Pamilya, na
pinangalawahan ng lahat ng mga Kasangguni na nakadalo,

IPINASIYA, gaya nang dito'y ipinasisiya, na PAGTIBAYIN ang sumusunod na
Panlalawigang Kautusan:

gy 1he Seofetary to
¢ Sangfuniang/Fanlalawigan

PANLALAWIGANG KAUTUSAN BLG. 99-2023

KAUTUSANG NAGSUSUSOG SA KAPASIYAHAN BLG. 277-T'17/
PANLALAWIGANG KAUTUSAN BLG. 35-2017, NA MAY PAMAGAT NA:
KAUTUSANG NAGTATAKDA NG MALAWAKANG SISTEMA NG
SUPORTA SA KAPAKANAN NG MGA BATA NA MAKIKILALA BILANG
“BATAS SA KAPAKANAN NG MGA BATA NG BULACAN” O
“CHILDREN’S WELFARE CODE OF BULACAN”

SA PAGTATAGUYOD NI: SP MEMBER ABGDA. ERLENE LUZ V. DELA CRUZ

Isinasabatas ng Sangguniang Panlalawigan sa kanyang pagpupulong na:

PANGKAT I
PANGKALAHATANG TADHANAIN

SEKSIYON 1. PAMAGAT. Ang Ordinansang ito ay kikilalanin bilang "Batas sa Kapakanan ng
Mga Bata ng Bulacan 2023".

SEKSIYON 2. PAGPAPAHAYAG NG PATAKARAN AT PRINSIPYO. Sa pamamagitan
nitong lokal na ordinansa ay ipinapagtibay ng Lalawigan ng Bulacan ang mga sumusunod na
mga patakaran at mga prinsipyo:

2.1 Patakaran ng pamahalaang lokal na magbigay ng mataas na prioridad sa
agsulona ng pangkalahatang pag-unlad ng mga bata, tivakin na_ang mga
karapatan ng mga bata ay ganap na protektado at iginagalang, gamit ang
aktibong suporta at pakikilahok at/o sama-saman aqgsisikap_ng _mga
maaqulang, pamilya, komunidad, Peoples’ Organizations (POs). Non-
Government Organizations (NGOs) at iba pang sektor ng lipunan.

2.2 Kinikilala na ang mga bata ay may likas na mga karapatan sa ligtas na buhay,
pag-unlad, proteksiyon, at partisipasyon gaya ng itinatadhana sa United
Nations Convention on the Rights of the Child (UNCRC) at sa mga kaukulang
batas ng Pilipinas patungkol sa mga bata. Kikilalanin at papanindigan ang mga
pangunahing prinsipyo ng UNCRC sa mga bagay na may Kinalaman at

nakakaapekto sa mga bata:

a) Walang diskriminasyon — Ang mga karapatan ng bata ay igagalang
ng walang diskriminasyon ng anumang uri, walang pagtatangi sa mga
bata o ang kanyang magulang o legal na tagapangalaga, lahi, kulay,
kasarian, pagkakakilanlan ng kasarian, wika, relihiyon, opinyong
pulitikal, pambansa, etniko o panlipunang pinagmulan, ari-arian,
kapansanan, kapanganakan, pang-ekonomiya o iba pang katayuan;

b) Pinakamahusay na interes ng bata — Sa lahat ng mga aksyong may
kinalaman sa mga bata, kung isasagawa ng mga pampubliko o
pribadong institusyon para sa kapakanang panlipunan, korte ng
batas, mga kawani sa administratibo o lehislatura, ang
pinakamahusay na interes ng bata ay ang unang isasaalang-alang;

c) Kaligtasan at pag-unlad — Ang bawat bata ay may taglay na
karapatang mamuhay at ang kaligtasan ng buhay at pag-uniad ay

titiyakin sa pinakamataas na lawak na maaabot;

d) Paggalang sa_mga opinyon ng bata — Sino mang batang may
kakayahang bumuo ng pananaw ay may karapatang ipahayag nang
malaya ang kanyang mga pananaw, sa lahat ng mga bagay na
nakakaapekto sa kanya, at ang kanyang pananaw ay bibigyan ng
nararapat na timbang alinsunod sa kanyang edad at lebel ng maturity;

) D

